
Дневни билтени

На 19.10.2024 полициски службеници од Единицата за недозволена трговија со дрога-
Сектор за недозволена трговија со дрога, оружје и опасни материи при Одделот за
криминалистичка полиција, во координација со СВР Скопје- Единица за недозволена
трговија го лишиле од слобода М.Л.(27) од Скопје. При претрес во неговиот дом,
извршен со судска наредба, а во кој било употребено и службено куче, биле пронајдени
и одземени две пакувања со околу 140 грама амфетамин. Лицето било задржано во
полициска станица и по целосно документирање на случајот СВР Скопје ќе поднесе
соодветна пријава по член 215 од Кривичниот законик.

На 20.10.2024 во 20.45 часот во с.Чегране, гостиварско, полициски службеници од
Полициското одделение Чегране го привеле А.Х.(40) од Гостивар, кој бил баран по
потерница врз основа на судска наредба за издржување на затворска казна од една
година за сторено кривично дело „предизвикување општа опасност“ по член 288 од
Кривичниот законик. Тој бил спроведен во Казнено – поправната установа Затвор
Идризово за издржување на казната.

Денеска (21.10.2024) во 01.40 часот на место викано „Сончев град“ во село Сопиште,
скопско, полициски службеници од Единицата за интервентна полиција при СВР Скопје
го лишиле од слобода З.П.(26) од Скопје, затоа што кај него билa пронајденa и одземенa
марихуана. По целосно документирање на случајот ќе следува соодветен поднесок.

На 20.10.2024 во 22.50 часот во трговски центар на подрачјето на Центар во Скопје,
полициски службеници од Единицата за интервентна полиција при СВР Скопје лишиле
од слобода малолетник, затоа што кај него билa пронајденa и одземенa марихуана. По
целосно документирање на случајот ќе следува соодветен поднесок.

На 20.10.2024 во 23.45 часот во Скопје на подрачјето на Бит Пазар, полициски
службеници од Единицата за интервентна полиција при СВР Скопје лишиле од слобода
малолетник од Скопје, затоа што кај него билa пронајденa и одземенa бела прашкаста
материја. По целосно документирање на случајот ќе следува соодветен поднесок.

На 20.10.2024 во 20.40 часот во Скопје, на подрачјето на Гази Баба, полициски
службеници од Единицата за интервентна полиција при СВР Скопје го лишиле од
слобода Н.М.(25) од село Бојане, општина Сарај, затоа што кај него билa пронајденa и
одземенa бела прашкаста материја. По целосно документирање на случајот ќе следува
соодветен поднесок.

На 20.10.2024 во 12.40 часот во Скопје, на подрачјето на Центар, полициски
службеници од Единицата за интервентна полиција при СВР Скопје го лишиле од
слобода И.М.(37) од Скопје, затоа што кај него билa пронајденa и одземенa марихуана.
По целосно документирање на случајот ќе следува соодветен поднесок.

На 20.10.2024 во 12.45 часот на Граничниот премин Јажинце, на влез во државата,
полициски службеници го лишиле од слобода З.К.(40) од Косово затоа што при
извршена проверка констатирано било дека евидира со мерка „апси“, по барање на
Интерпол-Австрија. З.К. се обидел да избега, но бил спречен од полициски службеници.
Тој бил предаден на полициски службеници во СВР Тетово за понатамошна постапка.

На 20.10.2024 во 12.45 часот на Граничниот премин Табановце, на излез од државата,
полициски службеници ја лишиле од слобода И.К.(35) од Словачка, затоа што при
извршена проверка било констатирано дека била барана од Интерпол–Словачка. Таа
била предадена на полициски службеници во СВР Куманово за понатамошна постапка.

На 20.10.2024 во 19.45 часот на автопатот Тетово - Скопје, кај наплатна рампа Желино,
полициски службеници од СВР Тетово го лишиле од слобода Б.М.(22) од Тетово, затоа
што кај него била пронајдена марихуана. Тој е задржан во полициска станица и по
документирање на случајот против него ќе биде изготвен соодветен поднесок.

На 20.10.2024 во 21.10 часот во с.Пирок, тетовско, полициски службеници од
Полициското одделение Камењане ги лишиле од слобода Ш.М.(18), А.З.(19) и Д.Л.(18),
тројцата од Тетово. При преглед во возило „фолксваген пасат“ со тетовски регистарски
ознаки, кое го управувал Ш.М., кај нив била пронајдена марихуана. Тие се задржани во
полициска станица и по документирање на случајот против нив ќе следува соодветен
поднесок.

На 20.10.2024 во 20.00 часот во Полициската станица Струмица било пријавено дека на
магистралниот пат Струмица - Ново Село, во село Дабиле, се случила сообраќајна
несреќа помеѓу патничко возило „форд“ со струмички регистарски ознаки, управувано
од Р.Б.(24) од Струмица и патничко возило „опел“ со скопски регистарски ознаки,
управувано од К.К.(27) од Струмица. Во несреќата со тешки телесни повреди се здобила
сопатничката во возилото „опел“, Л.К.(31) од Струмица, констатирани во Медицински
центар Струмица. Увид на местото извршила екипа на Полициската станица Струмица.

На 20.10.2024 во 13.30 часот во Полициското одделение Шуто Оризари, В.Д.(67) од
Скопје пријавил дека на ул.„Мелничка“ во Скопје бил каснат од куче скитник.

На 20.10.2024 во СВР Битола, Е.С.(28) од Битола пријавила дека во близина на
основното училиште „Климент Охридски” била касната од куче скитник.

На 20.10.2024 во 20.25 часот, полициски службеници од ОВР Крива Паланка ги лишиле
од слобода Д.И. (27), Т.С.(19) и Д.С.(38) од Крива Паланка. При преглед кај нив била
пронајдена марихуана и прашкаста материја. Тие биле приведени во полициска станица
и по целосно документирање на случајот против нив ќе следува соодветна пријава.

 

СВР Охрид поднесе кривична пријава против А.Р.(40) од Охрид поради постоење основи
на сомнение за сторено кривично дело „лажно претставување“ по член 391 став 1, во
врска со член 45 од Кривичниот законик. Од 10.11.2020, пријавениот бил именуван за
правобранител за подрачјето на Охрид и од тој ден ја ставил во мирување својата
адвокатска дејност. Но, и покрај тоа, подоцна тој пред надлежниот Основен суд Охрид
во три наврати, и тоа во предмет, лажно се претставил како адвокат и застапувал
странки во постапки пред надлежниот суд, прикривајќи го фактот дека адвокатската
дејност му е во мирување, а со цел да прибави за себе противправна имотна корист и на
тој начин го сторил кривичното дело.

 

ОВР Кичево поднесе кривична пријава против Б.Д.(32) и А.Д.(32), двајцата од Кичево,
поради постоење основи на сомнение за сторено кривично дело „неовластено
производство и пуштање во промет наркотични дроги, психотропни супстанци и
прекурзори“. При контрола на улицата „Пиринска“ во Кичево, полициските службеници
забележале дека од возилото „опел корса“, во кое се превезувале, била исфрлена
марихуана. При претрес пак, во нивниот дом, извршен по судска наредба, полициските
службеници пронајдоа и одзедоа марихуана и кокаин.

 

Денеска (21.10.2024) околу 08 часот во СВР Тетово, Б.У. од Тетово пријавил дека во
неговиот угостителски објект на улица ,,Иво Лола Рибар“ во Тетово бил фрлен предмет
кој личи на експлозивна направа, а која не експлодирала и се наоѓа пред влезот на
објектот. Нема повредени лица, а било скршено само стаклото од излогот. Веднаш по
пријавата биле преземени мерки и било констатирано дека се работи за угостителски
објект кој повремено се користи и како клуб од една политичка партија. Увид бил
извршен и било констатирано дека се работи за рачна бомба Ф1 која била активирана,
но не експлодирала. Бомбата била подигната од Единицата за антитероризам. СВР
Тетово презема соодветни мерки за целосно расчистување на случајот.

 

На 20.10.2024 во 05 часот во СВР Скопје, К.А.(20) од Скопје пријавил дека околу 01.00
часот во угостителски објект на подрачјето на општина Аеродром во Скопје, тој и
неговиот другар Н.С. биле физички нападнати од неколку лица вработени како
обезбедување во објектот, кои му одзеле и лични предмети. Се преземаат мерки за
расчистување на случајот.

 

На 20.10.2024 во 08.30 часот во Скопје, полициски службеници од Полициската станица
Драчево го лишиле од слобода Б.Д.(41) од Скопје. Во семејниот дом на подрачјето на
Драчево, тој агресивно се однесувал кон членовите на семејството и оштетил дел од
инвентарот, а потоа со тврди предмет фрлал кон полициски службеници кои извршувале
службени дејствија. По целосно документирање на случајот ќе следува соодветен
поднесок.

 

На 20.10.2024 во 23.20 часот во СВР Скопје, Б.Х.(22) од Скопје пријавила дека на
подрачјето на Гази Баба, по претходно нарушени семејни односи, била физички
нападната од А.А.(19), двајцата од Скопје. По целосно документирање на случајот ќе
следува соодветен поднесок.

 

На 20.10.2024 во 17.20 часот во СВР Скопје, В.К.(45) од Скопје пријавил дека на
19.10.2024 околу 17.20 часот на подрачјето на Центар, додека со својот татко
извршувале работни задачи во објект, затекнале три лица кои вршеле кражба. Притоа,
лицата физички ги нападнале, при што употребиле и тврди предмети, а на него му
одзеле мобилен телефон. Се преземаат мерки за расчистување на случајот.

 

На 20.10.2024 во 20.10 часот во СВР Скопје, Б.М.Х.(35) од Скопје пријавила дека околу
19.00 часот во населбата Илинден, скопско, по претходно недоразбирање, нејзиниот
малолетен син бил физички нападнат од двајца малолетници, кои употребиле и тврд
предмет. Се преземаат мерки за расчистување на случајот.

 

На 20.10.2024 во 09.00 часот во СВР Скопје било пријавено дека на пазар на подрачјето
на Гази Баба, по претходно недоразбирање околу наплата на стока, бил нарушен
јавниот ред и мир со физичка пресметка помеѓу Д.Б.(28) од Скопје и Д.Р.(21) од село
Арачиново, скопско. По целосно документирање на случајот ќе следуваат соодветни
поднесоци.

 

На 20.10.2024 во 15.00 часот во СВР Скопје било пријавено дека во семејниот дом во
скопско, 80 - годишен маж бил нападнат од својата ќерка М.М.(48). По целосно
документирање на случајот ќе следува соодветен поднесок.

 

На 20.10.2024 во 09.38 часот во СВР Скопје било пријавено дека настанал пожар во
стан на подрачјето на општина Аеродром во Скопје, сопственост на В.А.(83) од Скопје.
Од Бригадата за противпожарна заштита Скопје пожарот бил изгаснат, а од Итна
медицинска помош на сопственичката В.А. и била укажана помош поради вдишување
чад. Извршен бил увид.

 

На 20.10.2024 во 13.20 часот во Полициската станица Карпош, А.Ј.(44) од Скопје
пријавил дека од домот се оддалечил неговиот чичко М.Т.(80) од Скопје. Се преземаат
мерки за пронаоѓање на лицето.

 

СВР Битола поднесе кривична пријава против М.М.(42) од Битола поради постоење
основи на сомнение за сторени три кривични дела „неовластено производство и
пуштање во промет наркотични дроги, психотропни супстанци и прекурзори“. На
17.03.2023, полициски службеници извршиле претрес кај пријавениот, при што била
пронајдена и одземена дигитална вага со остатоци од кокаин. На 30.10.2023 во
угостителски објект во Битола, полициски службеници извршиле преглед врз
пријавениот, при што бил пронајден и одземен кокаин.

 

СВР Штип поднесе кривична пријава против Е.И.(38) од Штип поради постоење основи
на сомнение за сторено кривично дело „неовластено производство и пуштање во промет
на наркотични дроги, психотропни супстанци и прекурзори“. На 23.05.2024, пријавената
продала хероин на лице од Штип, а на 24.05.2024, полициски службеници извршиле
претрес во домот на лицето, при што бил пронајден и одземен хероинот.

 

СВР Штип поднесе кривична пријава против С.А.(26) од Кочани поради постоење основи
на сомнение за сторено кривично дело „неовластено производство и пуштање во промет
на наркотични дроги, психотропни супстанци и прекурзори“. На 02.07.2024, полициски
службеници извршиле преглед над пријавениот, при што била пронајдена и одземена
марихуана.

 

СВР Струмица поднесе кривична пријава против В.М.(28) од Струмица поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурзори“. На 17.10.2024,
полициски службеници извршиле претрес во домот и помошните простории кај
пријавениот во Раброво, струмичко, при што биле пронајдени и одземени марихуана и
амфетамин.

 

СВР Битола поднесе кривична пријава против Д.К.(21) од Прилеп поради постоење
основи на сомнение за сторено кривично дело „загрозување со опасно орудие при
тепачка или караница“. На 28.07.2024 на ул.„Дабница“ во Прилеп, по претходно
недоразбирање, пријавениот со остар предмет му се заканил на М.С., по што и физички
го нападнал.

 

СВР Охрид поднесе кривична пријава против Ќ.Д.(72) и Ќ.Д.(66), двајцата од Охрид,
поради постоење основи на сомнение за сторено кривично дело „бесправно градење“.
На имот на во Охрид, каде сопственици се пријавените, изградиле нов објект, иако
според претходно одобрениот основен проект донесено е решение за прекин со градба.
На 23.08.2024 извршен е контролен инспекциски надзор при што е констатирано дека
не е постапено по дадените насоки и од тие причини на 10.09.2024 донесено било
решение за отстранување на градбите од предметната градежна парцела.

